
					ഈ താളിൽ തെറ്റുതിരുത്തൽ വായന നടന്നിരിക്കുന്നു
തലശ്ശേരി രേഖകൾ 673

എങ്കിലും കടന്നു വല്ല അതിക്രമങ്ങൾ കാണിച്ചി പൊകും എന്നത്ത്രെ തൊന്നുന്നത.
 ആയതകൊണ്ട ആ നമ്പ്യാറെ ഒന്നിച്ചി വെടിക്കാറായിട്ട ഉള്ള ആള തമ്പുരാന്റെതും
 ചെക്കുറ നമ്പ്യാറെതുംകൂടി ഒരിയിരുന്നുറ ആള ഉണ്ടെന്നു കെൾക്കകൊണ്ട ആ നമ്പ്യാറ
 വരുന്നെ മുഖാന്തിരം പൂആത്തത നൂറ്റാളെങ്കിലും പൊയിലുരും പുത്തുരും ചെണ്ടയാട്ടും
 ചെന്ന നടക്കുകയും ആയ ആളുകൾ പാനൂറ് സഞ്ചരിക്കയും ചെയ്യാഞ്ഞാൽ ആ നമ്പ്യാറ
 കടന്നു പത്തുപണം എടുക്ക ചെയ്യുന്ന ആളുകളൊട അതിക്ക്രമങ്ങൾ കാണിക്കുമെന്ന
 കോത്ത പെരുവയിൽന്നവരുന്നെ ആള നിശ്ചയമായിട്ട പറകയും ചെയ്യുന്നു. ശെഷം
 മമ്മി എഴുതി അയച്ച ആയതിൽ കാണുന്ന 5 നായിന്മാര ആ നമ്പ്യാറക്കൊള്ള
 ചെന്നനിന്നതുകൊണ്ട ആതറയിൽപെട്ട ആളുകൾ ഒക്കെയും വളര പെടി ആയിരിക്കുന്നു.
 ഈ അവസ്ഥകൾ ഒക്കെയും മഹാരാജശ്രീ സായ്പ അവർകള ബൊധിപ്പിച്ചി കല്പന
 ആയാൽ അപ്രകാരം നടക്കയും ചെയ്യാം. എന്നാൽ കൊല്ലം 975 മത എടവ മാസം 27 നു
 എഴുതിയത ഇങ്കിരിയസ്സു കൊല്ലം 1800 മത ജുൻ മാസം 8 നു എടവമാസം 28 നു
 പെർപ്പാക്കിക്കൊടുത്തത. ഓല.

1672 മത ചുണ്ടെങ്ങാപ്പൊയിൽ മമ്മി മൂപ്പൻ വായിച്ചറിയെണ്ടും അവസ്ഥ മുതുവന
 മമ്മി എഴുത്തു. എന്നാൽ ഇപ്പൊൾ പണ്ടാര ഉറുപ്പ്യ എടുക്കണ്ട എന്നവെച്ചി കാമ്പ്രത്തെ
 നമ്പ്യാറ കച്ചൊടക്കാർക്കും തറവാട്ടുകാരക്കും തമ്പുരാന്റെ മുഖാന്തരം ഒന്ന എഴുതി
 അയച്ചഅവസ്ഥ മൂപ്പന എത്തീട്ടും ഉണ്ടെല്ലൊ. ആയതകൊണ്ട എന്റെ പൊയിത്തിയിൽ
 ഉള്ള കുടിയാമ്മാറ നായിമ്മാറായിട്ടുള്ള ഒരി കുട്ടക്കാര ഒക്കെയും പെരുവയിൽ പൊയി
 നമ്പ്യാറെ മുഖാന്തരം നമ്പ്യാറെ ആളയും കുട്ടിക്കൊണ്ട പ്രവൃത്തിക്കാര എവിട ഇരിക്കുന്നു.
 എന്നു നൊക്കി അവന പിടിച്ചൊണ്ട വരണം എന്നവെച്ചി ചെക്കുറ നമ്പ്യാറും കാമ്പ്രത്തെ
 നമ്പ്യാരും ആള കൽപ്പിച്ചിട്ടുണ്ട. ഉറുപ്പ്യ പൊയിത്തിക്കാരന്റെൽ കൊടുക്കണ്ട എന്നുള്ള
 വെലക്കുകൾ കെൾക്കയും ചെയ്യുന്നു. അതുകൊണ്ട ഇപ്രകാരം ആയാൽ എല്ലാം
 പൊയിത്തിപൊലെ ഉള്ള തറയല്ലല്ലൊ ആകുന്നു. അതുകൊണ്ട ഇപ്രകാരം ആയാൽ
 പണ്ടാരത്തിലെ മൊതൽ എടുത്തു പൊരുവാൻ സങ്കടം തന്നെഎല്ലൊ ആകുന്നത.
 ശെഷം വണ്ണത്താൻ ഒതെന്നും വിരിത്തിലെൻ എമ്മൻ നായരും നെല്ലിയൊടൻ കുങ്കനും
 കളെങ്കളൊൻ ചാപ്പനും എടവന കൊമപ്പനും ഇവര അഞ്ചാളെ ഒന്നിച്ചി എന്ന പിടിപ്പാൻ
 ആള കൽപ്പിച്ചിരിക്കുന്നു എന്നുള്ള അവസ്ഥ പെരുവയിൽ പൊയ കാവകാറ അവിടന്നു
 പറഞ്ഞികെട്ടവർത്തമാനം വന്നു പറകയും ചെയ്തു. എനി എത്രപ്രകാരം വെണം എന്നുള്ള
 കൽപ്പന വന്നാൽ അപ്രകാരം നടക്കയും ചെയ്യാം. എന്നാൽ കൊല്ലം 975 മത എടവമാസം
 26 നു എഴുതിയത. ഇങ്കിരിയസ്സു കൊല്ലം 1800 മത ജുൻമാസം 8 നു എടവമാസം 28 നു
 പെർപ്പാക്കിക്കൊടുത്ത ഓല.

1673 മത സാഹെബ മുഷ്പക്ക മെഹർബാൻ മുറൊബി ഖദർദാൻ കരംവർമ്മായെ
 ദൊസ്താൻ രാജശ്രീ സ്റ്റിവിൻ സായ്പ അവർകൾക്ക വിട്ടലത്ത രവിവർമ്മ നരസിംഹ
 രാജാവ സലാം. എന്നാൽ മഞ്ചെശ്വരത്തെ കൊങ്കിണിക്കാറെ വെജ്യത്തിന്റെ
 ഹെതുനിമിത്തം ഇതു കൂടി നാല പ്രാവിശ്യം എഴുതി അയച്ചിട്ടും ഇന്നെ പ്രകാരമെന്ന
 മറുപടി കൽപ്പന കിട്ടിയതുമില്ലാ. നമ്മുടെ പക്കൽ ഇരുന്ന കത്ത പ്രമാണങ്ങൾ ഒക്കെയും
 മുമ്പെ തന്നെ നാം കൊടുത്തയച്ചിട്ടും ഉണ്ടല്ലൊ. ഇപ്പൊൾ ശാമരായന്റെ പക്കൽ നമുക്ക
 എഴുതി വന്ന സാധനങ്ങൾ കൊടുത്തയച്ചിരിക്കുന്നു. ഇതിൽ രാജശ്രീ മൊഹനിസായ്പ
 അവർകൾ ഹാലെരി വീരരാജെന്ദ്ര ഉടയരവര മഹാരാജശ്രീ ജനറാൾ ഹാരിസ്സ സായ്പ

